
Surah 61: Al-Suff - سورة الصف 

 بسم الله الرحمن الرحيم                                                               

[61:0] Bismi ALLAH, Alrahman, Alrahim.* 

 
 

[61:1] Masu tasbihi ga ALLAH shi ne abin da ke cikin sammai da abin da ke 

qasa. Shi ne Mabuwayi, Mafi hikimah. 

  

 
 

[61:2] Ya ku wadanda kuka yi imani, oon me kuke fadin abin da ba ku 

aikatawa? 

  

 
 

[61:3] Abu mafi qyama a wurin ALLAH shi ne ku fadi abin da ba ku 

aikatawa.  
 

 

[61:4] ALLAH Yana son wadanda suke yin yaqi domin daukaka KalmarSa, a 

cikin safu kamar su burki a cikin bango.  



 

[61:5] Sa’ad da Musa ya ce wa mutanensa, "Ya mutanena sabõda me kuke 

cutar da ni, alhali kuwa kun san cewa ni manzon ALLAH ne zuwa gare ku?" 

Da suka karkace sai ALLAH Ya karkatar da zukatansu. Saboda ALLAH ba Ya 

shiryar da fasiqan mutane. 

  

 

Manzo Bayan Isah 

[61:6] Sa’ad da kuma Isah, dan Maryam, ya ce, "Ya Bani Isra’ila, ni manzon 

ALLAH ne zuwa gare ku, mai gaskatad da abin da ke gaba gare ni na 

Attaurah, kuma mai bayar da bishara da wani manzo da ke zuwa a bayana, 

sunasa Ahmad (mashayabo)." To, sa’ad da ya nuna masu hujjoji, suka ce, 

"Wannan sihiri ne, bayyananne."  
 

 

[61:7] Wane ne mafi zalunci sama da wanda ya qirqira qarya ya Jingina ta 

ga ALLAH, alhali kuwa ana kiran sa zuwa ga Musulunci? ALLAH ba Ya 

shiryar da azzaluman mutane.  
 



 

[61:8] Suna fatan su kashe hasken ALLAH da bakunansu. Amma kuwa 

ALLAH Mai kammala haskenSa ne, ko da kafirai ba su so. 

  

 

Ambato Mai Girma 

 

[61:9] Shi ne wanda Ya aiko manzonSa* da shiriya da addinin gakiya, kuma 

zai daukaka shi a kan dukkan addinai, ko da mushirikai ba su so. 

 

*61:9 An bayyana sunan ainihin wannan manzon ta hanyan shifran 

riyadiyah (Shafi 2).  
 

 

Sana,a Mafi Kyau 

 

[61:10] Ya ku wadanda kuka yi imani, bari sanar da ku wata sana’a wanda 

za ta kubutad da ku daga azaba mai radadi. 
 

 

[61:11] Ku yi imani da ALLAH da manzonSa, kuma ku yi jihadi fisabili 

ALLAH da dukiyoyinku da rayukanku. Wannan ita ce sana’a mafi kyau a 

gare ku, idan kun kasance kuna da sani.  
 



 

[61:12] Sakamakon haka, sai ALLAH Ya gafarta maku zunubanku, kuma Ya 

shigar da ku gidajen Aljannah, wanda qoramu na gudana a qarqashinsu, 

kuma da kyawawan gidaje masu qasaita a cikin gidajen Aljannar zama. 

Wannan shi ne babban rabo, mai girma.  
 

 

[61:13] Bugu da qari, za ku sami abin da ranku ke so na ainihi: taimako 

daga ALLAH da tabbacin cin nasara. Ka yi bishara ga muminai.  
 

 

[61:14] Ya ku wadanda suka yi imani, uu kasance mataimakan ALLAH, 

kamar Hawariyawan Isah, dan Maryamu. Sa’ad da ya ce masu, "Wanne ne 

mataimakana zuwa ga ALLAH?" Sai Hawariyawa suka ce, “Mu mataimakan 

ALLAH ne.” Ta haka ne, wata qungiya daga Bani Isra’ila suka yi imani, 

kuma wata qungiya ta kafirta. Sai muka qarfa wadanda suka yi imani a kan 

maqiyansu, har sai da suka rinjaya.  

 
 


